
जिसका उत्‍तर 28 जुलाई, 2014 को दिया जाना है ।
.....
गंगा के किनारे भू-क्षरण रोधी कार्य
2138. 
डा. प्रदीप कुमार बालमुचू: 
क्‍या जल संसाधन, नदी विकास और गंगा पुनरुद्धार मंत्री यह बताने की कृपा करेंगे कि:

(1) क्‍या सरकार को झारखण्‍ड के साहिबगंज जिले में राफा टोला से श्रीधर तक गंगा नदी के दांये तट पर भू-क्षरण रोधी कार्य शुरू करने के लिए राज्‍य की सरकार से कोई प्रस्‍ताव प्राप्‍त हुआ है; 
(ख)
यदि हां, तो तत्‍संबंधी ब्‍यौरा क्‍या है;   
(ग)
इस कार्य के लिए आबंटित निधियों की प्रमात्रा कितनी है, अभी तक कितनी निधियां जारी की गई है और अभी तक कितना कार्य संपन्‍न हुआ है ; और 
(घ)
सरकार द्वारा इस कार्य को शीघ्रातिशीघ्र संपन्‍न करने के लिए क्‍या उपाए किए जा रहे हैं ? 
उत्‍तर
जल संसाधन, नदी विकास और गंगा पुनरुद्धार राज्‍य मंत्री, संसदीय कार्य राज्‍य मंत्री और कपड़ा मंत्री (स्‍वतंत्र प्रभार)  (श्री संतोष कुमार गंगवार)
(क) और (ख)
मार्च, 2013 में झारखंड सरकार से 31.69 करोड़ रूपए की अनुमानित लागत सहित साहिबगंज जिलें में रफाटोला से श्रीधर संख्‍या 10 तक गंगा नदी के दाएं किनारे पर कटावरोधी कार्य के संबंध में एक परियोजना रिपोर्ट गंगा बांढ नियंत्रण आयोग (जीएफसीसी) को प्राप्‍त हुई थी जिस पर जीएफसीसी की टिप्‍पणियां दिनांक 16.04.2013 को राज्‍य सरकार को भेज दी गई थी । अप्रैल, 2014 में उपर्युक्‍त कार्य के लिए 52.63 करोड़ रूपए की राशि की संशोधित विस्‍तृत परियोजना रिपोर्ट (डीपीआर) हाल ही में जीएफसीसी को प्राप्‍त हुई थी जिस पर जीएफसीसी ने तकनीकी आर्थिक मूल्‍यांकन शुरू किया है । 
(ग)
उपर्युक्‍त परियोजना के लिए अब तक कोई निधि जारी नहीं की गई है । 
(घ)
उपर्युक्‍त (क), (ख) और (ग) के उत्तर को ध्‍यान में रखते हुए प्रश्‍न नहीं उठता । 
*****
